
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 

শ্বেত-পাথরের ফুলদানী



আমি তো চিরদিন-ই,
শ্বেত-পাথরের ফুলদানী।

কখনো তো ভাবিনি;
ফুলের হৃদয় কতখানি॥


ছোঁয়া লাগে; মোছা হয়,
ব্যথা যে লাগে প্রাণে।

রূপ-অপরূপ গোলাপ ফোটায়;
যে বৃদ্ধ মালী এ-বাগানে॥


চেনা-অচেনা; জানা-অজানা—
স্নেহ-প্রীতি ও শ্রদ্ধায়।

ঝ’ড়ের সাথে মেলে পাখ্না,—
বলাকা যে প্রেম জানায়॥


কত সুখ; কত দুঃখ ফেলে এসে,
পৌঁছে ছিল তার কুলে।

নীল জলে; নোনা জলে ভেসে;
শেষে নিল না যে তুলে॥


শুভলগ্নে দিলো তুলে উপহার;–
ব্যর্থ প্রেমিক,—প্রেমিকাকে।

পূর্ণ হোক্ এ জীবন তার;
সাক্ষী রাখুক আমাকে॥

